
Radio Maria Rwanda iwacu  
 
 

NO 047   FM 88, 6   FM96, 4    FM97, 3  FM99, 4  FM99, 8  Nyakanga 2017 

 

Ijwi rya gikirisitu riguherekeza aho uri hose 

Ijambo ryôibanze 

 

 Bakunzi ba Radio Maria Rwanda Kristu Yezu akuzwe. 

Twishimiye kongera kubagezaho amakuru yaranze Radio yanyu  muri Nyakanga 2017. 

Turishimira ko twashoje ukwezi kwa Mariyatoni dusatiriye intego kandi twizera 

kuyigeraho, niba inkunga zose zije uko abakunzi bayo bagiye bazemera. Tuvuye muri 

Mariyatoni twinjira mu kwezi ngarukamwaka kôubufatanye kwa Kanama aho 

twifuriza Radio Maria Rwanda isabukuru nziza ariko tukagira nôigikorwa duhurizamo 

imbaraga. Muri uku kwezi, tuzagira uruhare mu gufasha Radio yacu kwishyura 

ibirarane byôubukode bwôiminara. Radio Maria Rwanda yifatanyije na Kiliziya 

Gatolika mu Rwanda mu itangwa ryôIsakaramentu ryôUbusaseridoti ryatangiwe i 

Kabgayi ku itariki ya 22 Nyakanga 2017. Intumwa za Radio Maria Rwanda 

zarabasuye aho iwanyu. Aya makuru tugiye kuyabagezaho mu buryo burambuye. 

Imana ibahe umugisha! 

IWACU MURI RADIO MARIA RWANDA

Twasoje Mariyatoni ya 7 dusatiriye intego 

Kuva mu kwezi kwa Gicurasi kugeza mu mpera za 

Nyakanga 2017, abakunzi ba Radio Maria Rwanda 

bari mu gikorwa cya Mariyatoni ya 7. Bari 

bagamije gukusanya amafaranga angana na 

miliyoni ijana (100.000.000 Frw ) zo kuriha 

amahoro yôibyuma bizajya mu nyubako ya Radio 

Maria Rwanda iri i Kibagabaga, kugura ibikoresho 

byo mu biro no muri Chapelle no kwishyura 

umwubatsi. Turishimira ko mu mpera zôukwezi 

kwa Nyakanga inkunga zatanzwe zari zigeze kuri 

88.466.508 Frw.Imirimo yatangiye gukorwa uko 

byari biteganyijwe. Turizera kandi ko intego 

izagerwaho kuko hari abemeye inkunga zikaba 

zikiri mu nzira. Ubuyobozi bwa Radio Maria 

Rwanda burashimira umuntu wese witanze ku 

buryo ashoboye nôundi wese ukomeje guyitera 

inkunga kugira ngo Inkuru Nziza ya Yezu Kristu 

igere kuri bose. 

 

Inyubako nshya ya Radio Maria Rwanda  i Kigali 

 

Kubera kandi ko imbaraga zashyizwe muri iki 

gikorwa, hari ibindi byadindiye birimo kwishyura 

ubukode bwôiminara iriho imirongo mwumviraho 

Radio Maria Rwanda. Dore uko ubukode buteye : 

 

 

 

Ahantu hari 

umunara 

Ubukode 

buri kwezi 

Icyitonderwa 

Rusizi  1.202.970 Frw  

Huye 1.246.456 Frw  

Byumba 1.320.650 Frw  

Karongi   362.987 Frw RMR 

yiyishyurira 

umuriro 

nôabazamu ; 

ibindi bikorwa na 

RBA 

Yose hamwe 4.133.063 Fw  

 

Kuva mu kwezi kwa kane kugeza mu mpera 

zôukwezi kwa karindwi, ibirarane bigeze kuri 

16.532.252 Frw. Ni muri urwo rwego 

duhamagarira abakunzi ba Radio Maria Rwanda 

kugira icyo bakora muri uku kwezi kôubufatanye 

ari na ko ku itariki ya 15 izizihizamo isabukuru 

yôimyaka 13. Inkunga yawe wayitanga ku buryo 

bukurikira: 

MTN mobile money: 0784870045 na 3030; 

Tigo cash: 0727495295 na 3030;   

Airtel money: 0731912084; 

Ku makonti  : 

Banque de Kigali: 056-0293574-40 na 

 056-0635810-37,  

ECOBANK: 108-06646001-59 

Banki yôAbaturage:  441-2057171-11;  

RIM:  299 ï 01116507- 6 

Mu mahanga: 

BK: 056-0293211-65/Eur 

Code Swift: BKIGRWRW; cyangwa 

https://donationafrica.radiomaria.org/rwanda  

 

 

 

https://donationafrica.radiomaria.org/rwanda

RADIO MARIA RWANDA MU BAKUNZI 

BAYO 

Radio Maria Rwanda yifatanyije na Kiliziya 

muri Yubile yôUbusaseridoti 

Mu rwego rwo guhimbaza Yubile yôimyaka ijana 

abanyarwanda ba mbere Balitazari Gafuku na 

Donati Reberaho bahawe ubusaseridoti, kuwa 

gatandatu tariki 22 Nyakanga 2017, i Kabgayi 

hatanzwe Isakaramentu ryôUbusaseridoti ku 

badiyakoni 63. Radio Maria Rwanda yitabiriye uyu 

munsi, inahitisha misa yayobowe na Mgr Tadeyo 

NTIHINYURWA, Arikepisikopi wa Kigali, ku 

kibuga cyôimikino cya Seminari Ntoya ya Kabgayi. 

 

 

Umutambagiro wõAbasasaseridoti 

 

 

Abepisikopi nõabasaseridoti baramburira ibiganza ku bapadiri bashya 

Nyuma y'indamutso y'Arikepiskopi, Mgr Smaragde 

Mbonyintege, Umwepiskopi wa Diyosezi ya 

Kabgayi, yakiriye Mgr Andrzej Józwowicz, 

Intumwa ya Papa mu Rwanda wageze mu Rwanda 

ku wa 28 Kamena 2017. Ni ubwa mbere yakiriwe i 

Kabgayi. Musenyeri Smaragde yavuze ko kwakira 

Intumwa ya Papa mu Rwanda ari ikimenyetso cyo 

kwifatanya na Kiliziya y'isi yose. Ni ukwakira Papa 

nyir'izina. 

 

Mgr Andrzej Józwowicz, Intumwa ya Papa mu 

Rwanda 

 Mgr Andrzej Józwowicz, Intumwa ya Papa mu 

Rwanda, mu butumwa yatanze yibukije abagiye 

guhabwa Isakaramentu ryôUbusaseridoti icyo 

umuhamagaro wabo ubasaba. Ati:  

« Muhamagariwe kurangwa 

nôisengesho ».Yunzemo ati : « Mumenye ko 

Kiliziya, nôigihugu cyacu cyôu Rwanda dukeneye 

abapadiri bôabatagatifu ». Yavuze ko umupadiri 

ahamagariwe kuba Umushumba mwiza, udata izo 

aragiye kandi udacika intege. Abasaba kurangwa 

nôibikorwa. Nyuma yôitangwa ryôIsakaramentu 

ryôUbusaseidoti nôibirori Mgr Filipo RUKAMBA, 

Umwepisikopi wa Diyosezi ya Butare akaba na 

Perezida wôInama yôAbepisikopi Gatolika mu 

Rwanda, yibukije ko ubu mu Rwanda abasaseridoti 

ba Diyosezi bageze ku 1357, abo mu miryango 

yôAbihayimana bagera ku 100.Yibukije kandi ko 

umurimo wôabaseseridoti ari uwo kunga abantu 

nôImana, bagatuma abariho mu gihe cyabo bahura 

nôImana kandi na bo bakagira ubumwe hagati yabo. 

Umusaseridoti, ashishikarira gutuma Ingoma 

yôImana ishinga imizi mu bayo, Imana igahabwa 

icyubahiro nôabantu bakaronka agakiza. Yasabye 

urubyiruko gutinyuka kwiha Imana, guha Imana 

ubuzima bwabo, kuko bitera ibyishimo. Abasaba 

kuza gufatanya na Kristu gukiza abantu baba 

bubatse Kiliziya yôImana. 

Radio Maria Rwanda yifatanyije na Diyosezi 

Gikongoro kwizihiza Yubile yôimyaka 25 

Nkurunziza Félicien 

Ibi birori byijihirijwe kuri Sitade ya Nyagisenyi 

iherereye mu Mujyi wa Nyamagabe, ku itariki ya 

01 Nyakanga 2017. Byitabiriwe nôabakristu 

baturutse muri paruwasi zose za Diyosezi ya 

Gikongoro ndetse nôinshuti zôiyi diyosezi zari 

zaturutse hirya no hino mu gihugu no hanze yacyo. 

Ibi birori byitabiriwe nôIntumwa ya Papa mu 

Rwanda na Minisitiri wôIntebe,  Bwana Murekezi 

Anasitazi wari uhagarariye Umukuru wôigihugu, 

Nyakubahwa Paul Kagame. 

 

Sitade ya Nyagisenyi yuzuye imbaga yôabakristu 

bakereye kwizihiza Yubile ya Diyosezi ya Gikongoro 

Mu butumwa bunyuranye bwatanzwe muri ibi 

birori, hishimiwe ibyiza byagezweho muri iyi 

myaka 25 iyi diyosezi imaze ishinzwe ikaba 

yarakomotse kuri Diyosezi ya Butare. Muri ibyo 

twavugamo ubwiyongere bwôabihayimana mu 

miryango yabo bose, ibikorwaremezo birimo 

amashuri nôamavuriro. Akarusho mu bijyanye 

nôamashuri kakaba itangizwa rya Seminari nto ya 

Diyosezi ya Gikongoro, izayifasha kongera 

urubyiruko rufite umuhamagaro wo kwiyegurira 

Imana mu rwego rwôabapadiri. 

Hanatanzwe ubutumwa butandukanye bukangurira 

abakristu kwiteza imbere, hashimwa ubufatanye 

bukomeje kuranga Kiliziya Gatolika na Leta mu 

nzego zitandukanye muri iyi diyosezi,  ndetse  

hanashimangirwa ko  buzarushaho kwiyongera  mu 

myaka iri imbere. 

Ibirori byo kwizihiza yubile yôimyaka 25 ya 

Diyosezi Gatolika ya Gikongoro byanahuriranye no 

kwizihiza Yubile yôimyaka 25 umushumba wayo 

Nyiricyubahiro Musenyeri Hakizimana Selesitini 

amaze ahawe isakaramentu ryôUbusaseredori. 

 

Radio Maria Rwanda yagiranye inama nôinshuti 

zayo 
i
 mu maparuwasi atandukanye 

Nkurunziza Félicien 

Izi nama zabereye muri Arikidiyosezi ya Kigali 

no muri Diyosezi ya Butare na Gikongoro. 

Muri Arikidiyosezi ya Kigali, inama yabaye ku 

itariki  ya 05 Nyakanga 2017, ibera muri Paruwasi 

Gatolika ya Ruhuha yaragijwe Mutagatifu Yohani 

Batisita, irangwa nôibiganiro byafashije 

abahagarariye iyi radiyo muri Santarale zose 

kwibuka inshingano zabo no gukosora 

ibitarakorwaga neza kubera ubumenyi buke. Iyi 

nama yakurikiwe nôubukangurambaga bwo 

gushishikariza abakristu gushyigikira imirimo yo 

kubaka icyicaro cya Radio Maria Rwanda mu 

Mujyi wa Kigali.  

 
Kiliziya ya Paruwasi Ruhuha nyuma yo kuyagura  

Inkunga izaboneka ikazakusanywa kandi 

igashyikirizwa iyi radio bitarenze ku itariki 13 

Kanama 2017. Abakristu ba Paruwasi Ruhuha 

bafatanyije nôabapadiri babo, bakaba 

baranashimiye RMR ku buryo yabaherekeje mu 

cyumweru cyo kuva ku itariki 04 kugera ku itariki 

9 Nyakanga 2017, cyasojwe bataha inyubako nshya 

ya kiliziya bari basanganywe, bari bamaze imyaka 

irenga 3 bagura. Umuhango wo gutaha iyi kiliziya 

ukaba warayobowe nôumushumba wôArikidiyosezi 

ya Kigali, Musenyeri Ntihinyurwa Tadeyo. 

 

 
Icyicaro cya Paruwasi Gatare izasurwa bwa mbere 

na RMR 

Muri Diyosezi ya Butare, inama yahuje abakunzi ba 

RMR yabereye muri Paruwasi ya Nyamiyaga ku 

itariki 21/07/2017, naho muri Diyosezi ya 

Gikongoro ibera muri Paruwasi ya Gatare ku itariki 

28 Nyakanga 2017. Imwe mu myanzuro ikomeye 

yavuye muri izi nama zabereye muri izi Diyosezi, 

ikaba irimo gushyiraho komite za Radio Maria 

Rwanda muri aya maparuwasi no kuyasura mu 

rwego rwo kongera gusobanurira abakristu bayo 

imikorere ya Radio Maria Rwanda nôuruhare rwabo 

mu butumwa bwayo, bigakorwa bitarenze ukwezi 

kwa Kanama 2015 

RADIO MARIA RWANDA MU MUJYI 

WAKIGALI  

Radio Maria Rwanda mu masengesho yo 

gusabira abarwayi 

Nkurunziza Félicien 

Ku itariki 2 Nyakanga 2017, Radio Maria Rwanda 

yifatanyije nôabakunzi bayo mu isengesho ryo 

gusabira abarwayi ryabereye muri Sitade ya 

Kaminuza yigenga ya Kigali (ULK), riyoborwa na 

Padiri Ubald Rugirangoga afatanyije na Padiri 

Celse Niyitegeka. Isengesho nkôiri ryongeye kubera 

kuri Paruwasi Kacyiru ku itariki 09 Nyakanga 2017 

naho riyoborwa na Padiri Ubald Rugirangoga. 

Abantu benshi bakaba barakize indwara zôumuburi 

na roho. 

 

 

 

RMR mu isengesho ryabereye muri ULK na 

Kacyiru 

Muri aya masengesho, hakaba hari abarwayi 

banatanze ubuhamya bwô ukuntu bakiriye ku 

nyakiramajwi zabo, ubwo babaga  bakurikira  kuri 

Radio Maria Rwanda. Hirya yôubu buhamya 

bugaragaza akamaro gakomeye ka Radio Maria 

Rwanda, mu bihe byo gushimira, abakunzi bayo 

bagiye bahabwa akanya ko kuyishyigikira.  Muri 

ULK, hatanzwe inkunga irenga 1, 600,000 Frw, 

naho muri Paruwasi Kacyiru hatangwa inkunga 

igera kuri miliyoni 2, 5. Ubuyobozi bwa Radio 

Maria bukomeje gushimira buri mukunzi wayo 

wagize uruhare mu itangwa ryôizi nkunga, 

byôumwihariko komite zôinshuti zayo muri 

paruwasi yitiriwe Umuryango Mutagatifu (Sainte 

Famille) na paruwasi Kacyiru. 

 

Radio Maria Rwanda yasuye Paruwasi Ndera 

na Shangi 

Nkurunziza Félicien 

Mu matariki atandukanye yôukwezi kwa Nyakanga 

2017, Radio Maria Rwanda yaherekeje abakunzi 

bayo muri Paruwasi ya Ndera yôArikidiyosezi ya 

Kigali na Paruwasi Shangi ya Diyosezi ya 

Cyangugu, mu bikorwa byo gukusanya inkunga ya 

Mariathon. Muri izi paruwasi zombi, abakristu 

bongeye kwishimira kubona intumwa za RMR 

iwabo, maze mu biganiro binyuranye bagiranye 

nazo, bashimangira ko batazatezuka mu 

gushyigikira RMR. 

 
Abakuriye abakristu muri Paruwasi Ndera 

begeranya inkunga ya RMR  

Muri Paruwasi Ndera begeranyije inkunga isaga 

700,000 Frw yo gushyigikira RMR muri icyo 

gikorwa cya Mariyatoni, naho muri Paruwasi ya 

Shangi bakusanyije asaga 800,000 Frw. 

Inshuti za Radio Maria  Rwanda zikomeje 

kuyisura 

Nkurunziza Félicien 

Muri Nyakanga 2017, Radio Maria Rwanda 

yasuwe nôinshuti zayo zaturutse muri Paruwasi ya 

Ruhango na Gihara  za Diyosezi ya Kabyayi, 

ziyishyikiriza nôagaseke kôinkunga isaga 55.000 

Frw nôibiro bitanu byôubunyobwa bayigeneye mu 

gikorwa cya Mariyatoni ya 7. Mu kiganiro 

bagiranye na RMR, bayitangarije ko banezezwa no 

gusura RMR bakanayitera inkunga ku cyicaro 

cyayo. 

Inshuti za RMR (Paruwasi Gihara na Ruhango)                   

 

Uretse izo nshuti zaturutse muri Diyosezi ya 

Kabgayi, RMR yasuwe nôitsinda ryôabakateshiste 

30 bo muri Paruwasi ya Kabuye muri Arikidiyosezi 

ya Kigali mu rwego  rwo kurushaho gusobanukirwa 

imikorerere yayo no kuyishimira uburyo ibunganira 

mu mu murimo wabo wo kwigisha abakristu. 

 

 

 

 

 

Ruli  : Radio Maria Rwanda yifatanyije nôIshuri 

rikuru ryôUbuzima rya Ruli mu itangwa ryô 

impamyabumenyi ku nshuro ya mbere  

Nkurunziza Félicien 

Umuhango wo gutanga izi mpamyabumenyi 

wabaye ku itariki 06 Nyakanga 2017,  ubera ku 

cyicaro gikuru cyôiri  shuri ryôArikidiyosezi ya 

Kigali riherereye muri Paruwasi  Ruli. Inzego 

zinyuranye zôubuyobozi bwite bwa Leta zari 

zitabiriye uwo muhango. Uretse umushumba 

wôArikidiyosezi ya Kigali, Nyiricyubahiro 

Musenyeri Ntihinyurwa Tadeyo usanzwe ari 

nôumuyobozi wôikirenga wôiri shuri, hari 

nôintumwa ya Minisiteri yôUburezi yari ihagarariye 

minisitiri wôuburezi muri ibi birori. 

 

Abarezi bôIshuri rikuru ryôUbuvuzi rya Ruli 

bashimiwe ubwitange bubaranga 

Abanyeshuri basaga 200 barangije muri iri shuri 

bahawe impamyabumenyi zôicyiciro cya mbere cya 

kaminuza mu mashami atandukanye yôubuvuzi, 

bashimirwa umurava nôubwitange byabaranze 

bakiri mu masomo, kandi bibutswa ko igihugu  

kibatezeho byinshi mu bikenewe mu itangwa rya 

serivisi nziza mu nzego zitandukanye zôubuzima.  

Ubwo hatangwaga izi mpamyabumenyi, intumwa 

ya Minisiteri yôUbuzima yatanze icyizere ko iri 

shuri riramutse ryujuje ibisabwa ntagushidikanya 

ko ryazanahabwa uburenganzira bwo gutanga 

impamyabumenyi zôicyiciro cya 2 cya kaminuza 

mu minsi iri imbere.  Ibyo bikaba biterwa cyane 

nôuko nyuma yo gutangira gukora neza umuhanda 

urigeraho, hitezwe ko hari rizaganwa na benshi 

Abakateshiste ba Paruwasi Kabuye 

bazakenera kuza kuryigamo.     

 

AMAKURU YA RADIO MARIA RWANDA 

MU MAFOTO  

Radio Maria Rwanda yifatanyije na Kiliziya 

muri Yubile yôUbusaseridoti 

 

 

Abihayimana bitabiriye ari benshi 

 

Umutambagiro wõabasaseridoti 

 

Abepisikopi bose bo mu Rwanda bari bahari 

 

Abakristu bari benshi ku kibuga 

Harakurikiraho amafoto yõAbapadiri bashya 

Abepisikopi baramburira ibiganza ku bapadiri bashya 

 

Abasaseridoti bashya bamaze guhabwa isakaramentu 

 

 

 

Radio Maria Rwanda yahitishije umuhango wose 

 

 

 

 

 

 

                                                             

 


